
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
অমৃতস্য পুত্রাঃ
সাধনার মুখে হাসি ফুটে। সীতা পিসীমার বুক ফাটিয়া যাইতে থাকে।
কেমন এমন হইল ? কেন অনুপম তাকে পাশে বসিয়া গায়ে মাথায় সস্নেহে হাত বুলাইতে বুলাইতে ধরা গলায় বলিবার সুযোগ দিল না যে, তরঙ্গ অনেক করিয়া তাকেই দেখিতে বলিয়া গিয়াছে, অনুপম যেন ভয়ানত মুষড়াইয়া না যায়, খাপছাড়া কিছু না করে ? হয়, তরঙ্গ যে নাটকীয় কাজের ভার তাকে দিয়া গিয়াছে, সেটু করিবার সুযোগ বুঝি অনুপম আর তাকে দিল না।
সন্ধার সময় সীতা পিসীমার আর সহ্য হয় না ! মানুষের পক্ষে প্রায় অব্যবহার্য্য অস্বাস্থ্যকর ষে ঘুপচির মত ঘরটির মধ্যে তরঙ্গ সখা করিয়া বাস করিত, অনুপমকে সেইখানে ডাকিয়া লইয়া গিয়া বলেন, “আর তো তোমায় না বলে থাকতে পারছি না। অনু।”
“কি পিসীমা ?” পাড়ায় কোথায় শাখ বাজে, পর পর তিনবার। ‘তরঙ্গ যা লিখে রেখে গিয়াছিল-চিঠির যেটুকু আমি পুড়িয়ে ফেলেছিলাম, তাতে। তুই কতবার জানতে চেয়েছিলি, বলি নি,- বলতে পারি নি। আজ তোর মুখ দেখে আমার বুকটা ফেটে যাচ্ছে অনু।”

		 এই পাতা শেষ সম্পাদিত হয়েছে ০৮:৩০টার সময়, ৩০ জুন ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

